
Baketan bizi 
TRIBUNE LIBRE 

DONOSTIA-ko "Salve" famatuak ondorio hit-
sak utzi ditu joan den hamalauean: 77 per-
tsona zauriturik. Ez baita hutsaren hurrena! 

Nekez nausitu zaio Ardanza bere buruari: «Qu'ils 
nous laissent vivre en paix une fois pour toutes!» bota 
du haserre bizian. Nik, inoxo honek, "espainiarrek 
baketan utz gaitzatela" ulertu dut; buruzagi abertzale 
baten ahotan normala litzatekeelako. Baina Ardanzak, 
lehenago ferroldar batek eskatu ohi zuen bide 
berberetik, "paix" eskatzen zuen. Alegia: beldurrik 
gabe Kale nagusian barrena desfilatu ahal izatea. 
Zeren truke? Zein lorpen politikotan? Hau berdin zaio 
Ardanzari. Arazoa besterik da: "vivre en paix" zaio. 
Elorza eta Ordoñez-en besotik, Buesaren agindupean, 
gure eskubide nazionalak errotik ukatzen dituen 
legetasun baten itzalean. Baina.hori bai, "baketan". 
"En paix", hobeki esateko, "en pleine Hetero-
Determination". 

Hots 77 persona zauriturik, gehiegitxo da. Urtero, 
bestalde, zafraketa berbera gertatzen baita. Badirudi 
axolakabekeria orokor honetan, eta abuztuko jai-giro 
betean, gertakah hori azaldu egin behar litzatekeela. 
Franco hilda hamazazpi urtetara oraindik horretan 
egoteak, ez ote du azterketara bultzatzen? Herri 
honetako parte handi batek, eroso bizitzea arriskatzeko 
prest dagoen parteak, hain zuzen, ez du 
kanposantuetako "bake" horretan sinesten. Herri 

Txillardegi 
honetako abertzaleek ez dute Ardanzaren "bake" 
espainizale hori ezertarako nahi. Zeren-eta, zer esan 
nahi du "vivre en paix une fois pour toutes" horrek, 
euskal eskolaren hehotza legeztatu den mementuan, 
euskal industriaren amaia bedeinkatu denean, eta Euskal 
Herri askatuaren eta batuaren projektua bera zakarretara 
bota denean? "Salve"ko prozesioan erruz agertzen diren 
txanponek, horretan dute gakoa: herri honen partehk 
osasuntsuenak ezin du hori guztia irentsi. Baina bestehk 
ere egon da aurtengo "Salve"an. Buruzagi vascongado 

Ainitz askatu behar da herri 

honetan Iglesias baino lehenago 
ofizialek (PSOEkoek eta PNVkoek eskuz-esku) biste 
urdinak jantzi baitituzte beren paparretan. "Iglesias 
askatu" oihukatu dute; 42 egun honetan preso baitago 
"lkusi"eneko zuzendaha. Hori bakarrik ez: 500 miloi 
ordaindu beharko bide ditu bigarren zerga batez (Gure 
eskubideak ukatzen dituen Estatuah lehenengo zerga 
ordaindu-beharrak ez bide dio minik ematen). Nola 
ukatuko gertakari honek tristatzen gaituenik? Nola 
ukatuko negozio bat horretara arriskutan jartzea 
penagarria denik? Dudarik ez: Iglesiasek bere negozioa 

aurrera ateratzeko eskubidea du. Baina Iglesiasen 42 
egun horiek gutxitxo dira herri honetan. Hogei bat 
aberkide ditugu preso orain dela 5220 egun. Beste 
mordo batek 4800 egun darama preso, han eta hemen. 
Beste mordo batek 4500 egun. Beste batzuek 3700 
egun, eta 3200 egun, eta 2800 egun... Seirehun bat 
preso dira horretara usteltzen ari direnak. 
Hots, Ardanzak eta gainerako "salvekideek" ez dute 

inoiz biste urdinik jantzi berohen alde. «Lehertuko 
ahal dira... une fois pour toutes!» diote. Egun hitsak 
pasatzen ari da Iglesias. Zalantzarik ez. Eta negozioa 
hondatzekotan pasatzen ari dira egunak. Egia. Are 
egun hitsagoak eta ugariagoak ari dira pasatzen 
presoak, ordea. Hauek ez zuten bere negozioa galdu, 
beren lan-postu apala baizik. Hauek ere beren neska-
laguna, edo alabatxoa, edo mutil maitatua utzi behar 
izan zituzten orain dela sei, zortzi, hamalau urte; herri 
zoritxarreko hau gosta-ala gostarik jasotzea erabaki 
zutelako... Zer nahi duzue? Askoz ere errespetu 
handiagoa pizten dute nigan gudari apal horiek, biste 
urdinen ugalketa ofiziala erakarri duten dirudun 
indartsu guztiek baino. 

"Iglesias askatu". Bai. Baina beste anitz askatu 
behar da herri honetan Iglesias baino lehenago. 
Ardanzak nahi lukeen "paix" hori, justiziaren gainean 
eraikitako BAKEA izatea nahi badugu. Gainerako 
"paix"horrek, ElPardo-kojauntxoadakarkigugogora. 


